
PUTRAJAYA, 26 OKTOBER 2026 — Kementerian Sains, Teknologi dan Inovasi
(MOSTI) telah menerima beberapa aduan berkaitan penyalahgunaan nama dan identiti
Kementerian dan pegawai bagi tujuan meminta bayaran serta menjalankan urusan
yang tidak disahkan.

MOSTI memandang serius tindakan tidak bertanggungjawab ini dan menegaskan
bahawa penggunaan nama, logo atau identiti rasmi Kementerian tanpa kebenaran
bukan bukti penglibatan atau kelulusan rasmi MOSTI. Semua urusan rasmi hendaklah
melalui saluran dan tatacara yang ditetapkan oleh Kementerian.

Sehubungan itu, orang ramai dan pihak industri dinasihatkan supaya membuat
pengesahan melalui saluran rasmi MOSTI sebelum membuat sebarang pembayaran
atau mengambil tindakan berdasarkan komunikasi yang mencurigakan.

MOSTI komited untuk memelihara integriti perkhidmatan awam serta melindungi
kepentingan orang ramai dan pihak industri daripada sebarang bentuk penipuan dan
penyalahgunaan identiti Kementerian.

Sebarang pertanyaan atau pengesahan, boleh dikemukakan kepada Seksyen
Perolehan, Bahagian Kewangan, MOSTI melalui talian 03 - 8885 8164 / 8072 / 8373 /
8506 / 8208.

